
Hlapi ya batho.  
Hlapi e bolawa ke bodutu kudu!

Hlapi e ya go nyaka mogwera.

Hlapi e re go Mmutla,
    “Ke rata mosela wa gago. O swana le 

leswielo! Na re ka ba bagwera?”

Mmutla o a araba,  
“Nna? Na o a lora? Nna nka se be 

mogwera le motho wa go  
hloka maoto.”

   
Hlapi e a botšiša, 

“Ke ka lebaka la eng ke swanetše go 
lešwa dihlong ge ke hloka maoto?” 

Ge e tloga fao, Hlapi e gahlana le Leeba. 
“Ke kgahlwa ke lentšu la gago la go 
opela,” go realo Hlapi. “Na re ka ba 

bagwera?”

Leeba le re, “Nna nka se be mogwera 
le motho yo diphego tša gagwe di sa 

šomego.”

Hlapi e a araba, “Diphego tša ka di šoma 
gabotse. Ke tša go fofa ka meetseng!”

       Leeba, “Kurr! Bagwera ba ka ka moka 
ba swanetše go fofa godimo moyeng.”

76



Hlapi ya batho. 
Hlapi a ipotšiša, “Na ke tla tsoga ke 

humane mogwera?”

Go tloga fao Hlapi ya kopana le Katse.
    Hlapi e re, “Bobedi bja rena re na le 
mahlo a mabotse. A re be bagwera!”

Katse e a rora, e ikemišeditše go swara. 
“Grrrr!”

“Aa, Katse o nyaka go nja!” 

Hlapi o fofela ka meetseng ka lebelo.

Meetse a tšwa mapshilo ge Hlapi a buša 
moya ka lebelo ka letšhogo.

    Hlapi e a khutša. 
“Ga se ka belegelwa go bolawa ke 
bodutu,” Hlapi e tšea sephetho sa 

mafelelo. “Ke ya go leka la mafelelo.”

Hlapi e bona segwagwa. 
“Hei Segwagwa!” Hlapi ya goelela.

    “Na o kgona go rutha?”

Segwagwa sa re, “Gannyane. Ka ge ke 
se na diphego, ga go bonolo go nna go 

sepela ka meetseng.”

“Nka go ruta go rutha,” Hlapi ya realo. 
“Etla! Ntshware ka mosela!”

Hlapi le Segwagwa ba ile ba hlwa ba 
bapala mosegare ka moka.

Go fihla le lehono e sa le bagwera.

